
Propostas da Marea Atlantica para un Plan de Choque Social
no Concello da Coruia ante a crise do COVID-19

Estamos a vivir unha situacién e excepcional emerxencia sanitaria, causada pola pandemia de
COVID-19, que nos esixe actuar de xeito igualmente excepcional, con valentia politica e decision
para protexer as persoas mais vulnerables. O grupo municipal da Marea Atlantica reitera a sua
vontade de cooperacion leal coas medidas tomadas polo Goberno do Estado,a Xunta e o goberno
local para conter os contaxios e dar resposta a crise, e volve amosar a stia completa disposicion
para acordar e implantar novas actuaciéns.

Porén, desde a Marea Atlantica cremos que € preciso ir un paso mais ala e seguir actuando para
coidar as persoas, lonxe de erros austericidas. Na Gran Recesion de 2008 os gobernos escolleron
protexer primeiro aos bancos e as grandes empresas, un erro que ainda pagamos hoxe. A enorme
desigualdade que se sementou daquela estd a agravar as consecuencias da pandemia que
vivimos hoxe.

Tamén é necesario contribuir a que as persoas que non poden abandonar o seu posto de traballo
conten cunhas condiciéns axeitadas de saude e seguridade. Falamos, por suposto, do persoal
sanitario e investigador, pero tamén do persoal municipal que mantén os servizos basicos, de
quen atende & xente sen fogar ou en risco de exclusion, do reparto de alimentos das bolsas
comedor e o talén restaurante, das traballadoras do Servizo de Axuda a Domicilio, das
teleoperadoras do 010 e de tantas outras persoas que corren riscos estes dias para coidar do
conxunto da cidadania.

Por iso, € o momento de pofier os recursos publicos como escudo para os fogares mais
vulnerables e para as persoas que seguen a traballar e mantefien a liia de vida da nosa
sociedade. Cremos que o Concello da Corufia debe reforzar os dereitos, os coidados e a
proteccion, dentro das suas competencias. O Real Decreto-Lei asinado onte polo Consello de
Ministros abre a porta a facelo, ao flexibilizar a regra de gasto para permitir que os municipios
invistan o seu superavit en politicas sociais, rachando unha das cadeas absurdas que herdamos
do austericidio de 2008. Pofiemos 0s nosos votos no Pleno ao servizo destas medidas.

1.- Maxima proteccion fronte ao contaxio

e Esixir as empresas concesionarias e subcontratas municipais que adopten protocolos
de prevencién e faciliten ao seu persoal medidas de proteccién axeitadas: Servizo de
Atencién a Domicilio, atencion en rda a persoas sen fogar, SEMUS, etc.

e Paralizacion das obras publicas non esenciais, que non respondan a situacions de
risco.

Negociar coas empresas téxtiles da comarca a produciéon de mascarillas e equipos de
proteccion para paliar a escaseza de medios.

2.- Plan de Choque Social - Atencion as persoas

Ampliacion do Servizo de Atencion a Domicilio mediante contratos de emerxencia e
dotacion dos dispositivos de proteccion e protocolos de prevencion de contaxios:
mascarillas, luvas, batas desbotables e xel desinfectante.

Garantir o coidado de persoas maiores e dependentes a través do Servizo de Atencién
a Domicilio ante o peche dos centros de dia.

Localizar e apoiar as persoas maiores ou dependentes que viven soas, ampliando o
rexistro de casos dos servizos sociais. Pode que non precisasen axuda en condiciéns
normais, pero a sua situacion é susceptible de empeorar durante a corentena.

Incluir familias monomarentais na asistencia do voluntariado

Reforzo do CIM ante posibles situacions de emerxencia vinculadas co confinamento.
Seguimento dos casos rexistrados de mulleres vitimas de violencia de xénero que
poidan estar a convivir co seu maltratador. E preciso garantir a stia seguridade durante o
confinamento.

Colaboracién coas farmacias participantes no programa Redeiras para deteccion de
casos de violencia de xénero.

Elaboracion dun plan de emerxencia e realoxo de persoas sen fogar.

Convocar as entidades sociosanitarias que estan a prestar atencién para crear
sinerxias, especialmente coas que traballan no eido do senfogarismo.

Asegurar e garantir a adquisicién polo Concello de alimentos e outros produtos de
primeira necesidade con destino aos servizos sociais.

Habilitar contacto telefénico coas persoas usuarias das bolsas comedor que podan
non manexar internet. Recoller novas demandas via 010.

Ampliar servizo de canguraxe mentres as escolas sigan pechadas e pais ou nais tefian
que continuar traballando presencialmente en servizos esenciais.

3. Plan de Choque Social — Medidas econémicas:

Incrementar os fondos dispoiibles para a prestacion de servizos sociais como a
Renda Social Municipal, as axudas de emerxencia, o talén restaurante, as bolsas comedor
ou o Servizo de Axuda a Domicilio, entre outros, flexibilizando as suas condiciéns para
chegar ao maior nimero de persoas beneficiarias. COmpre reanudar as citas previas
para novas solicitudes. A Marea Atlantica ofrece o seu apoio para aprobar os modificativos
de crédito ou cambios normativos necesarios.

Suspensién do pagamento dos alugueres sociais en vivendas municipais.

Acelerar os pagamentos do Concello aos seus provedores, facilitandolles liquidez
nestes momentos de crise.

Manter os contratos de prestacion de servizos e xestidon indirecta de instalacidons
municipais, evitando que as empresas concesionarias executen despidos no seu persoal.

Creacion dunha oficina telematica de atenciéon cidada para informar das novas
medidas implantadas durante o estado de alarma e resolver dubidas.

Impulso dun modificativo de crédito para incorporar o superavit de 2019 e prescindir de
gasto non necesario para facer fronte & emerxencia.

Estudo e elaboracién dun plan de exenciéns en tributos locais para o conxunto da
cidadania, incluindo auténomos e auténomas, comercios e empresas.

Flexibilizacion do calendario de pagamento e as condicidons de fraccionamento de
tributos locais.

4. Coordinacion e xestion

Uso de ferramentas informaticas para mellorar a coordinacion. Creacion dun cadro de
mando que reuna toda a informacion necesaria para xestionar a emerxencia sanitaria,
dispofier de informacién en tempo real e coordinar 0s servizos muncipais e ao
voluntariado.

Impulso dunha mesa de didlogo con todos os grupos municipais e os principais
axentes sociais e economicos da cidade, dende os sindicatos até as organizacions
empresariais e o comercio local, para abordar a saida desta crise.

O coronavirus COVID-19 non fai diferenza, contaxia por igual a todo o mundo. Pero a crise que se
esta a derivar da pandemia vese afectada polas desigualdades, e moito. Non todos os fogares
dispofien dos mesmos recursos para soster o confinamento, nin teran os mesmos medios para
recuperarse cando a alerta sanitaria remate. Ai € onde as insitucions e os servizos publicos tefien
que estar a altura.

A Coruna, 18 de marzo de 2020




